
GREEN ENERGY SOLUTION PODRŽAO NAJMLAĐE ČLANOVE SARAJEVSKOG SKIJAŠKOG KLUBA 
 
 
Kompanija Green Energy Solution d.o.o. Sarajevo prepoznala je napore i trud Sarajevskog skijaškog kluba 
(SSK), te su u cilju dodatne zaštite najmlađih članova kluba od korona virusa obezbjedili im siguran prevoz, 
sponzorisanjem i brendiranjem vozila kluba. 
 
Sarajevski skijaški klub  'Sarajevo'(SSK)  je najstariji  skijaški klub u Bosni  i Hercegovini. Osnovan  je 1928. 
godine. U svojoj dugoj istoriji klub je obučio mnoge generacije dobrih takmičara i državnih prvaka. 
Poznata klupska škola skijanja je aktivna preko 40 godina i dala je svoje usluge hiljadama ljudi iz Sarajeva 
i drugih krajeva BiH. 
 
Ski klub Sarajevo je, u svojoj dugoj istoriji, bio tehnički organizator velikog broja međunarodnih i domaćih 
takmičenja  ‐  Evropa  kupa,  Svjetskog  kupa,  FIS  kupova  kao  i  aktivni  učesnik  u  organizaciji  i  realizaciji 
takmičenja tokom ZOI 1984.  Nakon rata SSK je nastavio tradiciju organizacije FIS takmičenja te uz potporu 
Kantona Sarajevo i različitih donatora organizuje svakog februara FIS utrku „Djeca za mir u svijetu". 
 
Kompanija Green Energy Solution d.o.o. Sarajevo osnovana je 2015. godine, a glavni segment poslovanja 
kompanije su investicije.  
 
Kompanija  je  prepoznala  potrebe  tržišta  BiH  kada  se  radi  o  ulaganjima  u  projekte  nekretnina  te  je 
osmislila  drugačiji  prodajni  koncept  koji  su  kupci  prepoznali,  što  je  kompaniju  svrstalo  u  sami  vrh 
brzorastućih kompanija u BiH. 
 
Vizija  kompanije  zasnovana  je  na  kreiranju  vlastitog  kadra  tako  što  zapošljava  i  priliku  daje  mladim 
visokoobrazovnim ljudima, koje profilira za potrebe tržišta. Kreativni tim čini dvadesetak uposlenih. 
 
„Na  ovaj  način,  putem  apartmanskog  naselja  „Vukov  vis  i  Vučica”  na  Bjelašnici  stvoren  je  dodatni 
potencijal  za saradnju kompanije Green Energy Solution  i najmlađih članova kluba.  Jer djeca su vojska 
najjača“, stoji u saopćenju ove kompanije.  
 
Strategija kompanije zasnovana je na dugoročnim projektima te na lokalno tržište donosi najsavremenije 
globalne trendove. 
 
Projekti  iza kojih stoji Green Energy Solution d.o.o. su sinonim za kvalitet  i  transparentnost, na čemu  i 
temelji svoju reputaciju. 
 
Dugoročni ciljevi vidljivi su kroz široki dijapazon poslovnih partnera, od kojih se izdvaja firma Gallery d.o.o. 
Sarajevo  koja  realizira  aktuelne  projekte  investitora,  a  to  su: Malta  Complex,  Alipašina  9,  Vukov  vis  i 
Vučica. 
 
 
 
 
 


